
Vijećnička pitanja 
 
Irna Imamović: je postavila vijećničko pitanje koji su razlozi što još uvijek nije realizovana 
prihvaćena vijećnička inicijativa za postavljanje vertikalne saobraćajne signalizacije u vikend 
naselju Ponijeri? Podsjetila je da je na 11. sjednici Općinskog vijeća podnijela vijećničku 
inicijativu koja se odnosila na postavljanje vertikalne i horizontalne saobraćajne signalizacije 
na regionalnoj cesti kroz vikend naselje Ponijeri koja je djelimično prihvaćena. U tom smislu 
je pitala: - koji su razlozi što još uvijek nije realizovana prihvaćena vijećnička inicijativa za 
postavljanje vertikalne saobraćajne signalizacije u vikend naselju Ponijeri i kada se može 
očekivati realizacija iste; - zbog čega je selektivno primijenjena odredba člana 2. Pravilnika o 
postavljanju posebnih objekata na cesti radi smanjenja brzine kretanja vozila; - da li je 
Kantonalna direkcija za ceste ZDK izvršila pregled stanja regionalne ceste kroz vikend 
naselje Ponijeri, imajući u vidu vidljivo početno oštećenje kolovoza na dionici od raskrsnice 
kod ugostiteljskog objekta „Sofra Paša“ prema spomeniku, kao i činjenicu da su ivičnjaci na 
gotovo cijeloj dionici regionalne ceste u značajnoj mjeri oštećeni, te da li je planirana sanacija 
navedenih oštećenja i u kojem roku? 
 
Mirnes Pipo: je postavio vijećničko pitanje i tražio odgovore na sljedeće: - u kojoj je fazi 
realizacija projekta rješavanje kanalizacionog sistema, odnosno odvodnje otpadnih voda u 
Velikim Trnovcima i kada mještani mogu očekivati rješenje tog problema od strane Općine; - 
na osnovu čega se mještanima izriču novčane kazne za odvodnju otpadnih voda, ako oni 
sami nemaju tehničke ni pravne mogućnosti da to pitanje riješe bez učešća Općine; - u čijoj 
je nadležnosti saniranje prijavljenih klizišta i koje su mjere planirane za zaštitu ugroženih 
stambenih i pomoćnih objekata? 
 
Rešad Merdić: je postavio vijećničko pitanje da li općinski načelnik sa nadležnim službama 
planira aktivnosti na izgradnji azila za napuštene životinje kako bi se u budućnosti mogla 
planirati finansijska sredstva? 
 
Slaven Katičić: je postavio vijećničko pitanje zbog kojeg razloga se planira, za Opće izbore 
2026, ukidanje biračkih mjesta Vukanovići, Veliki Trnovci i druga? S tim u vezi je tražio 
obrazloženje i zakonski osnov za donošenje takve odluke, te dostavljanje konkretnih 
argumenata za spornu odluke. TakoĎer, pitao je šta je poduzeto ili se planira poduzeti na 
očuvanju postojećeg biračkog mjesta Vukanovići, u skladu sa odredbama Uputstva o 
odreĎivanju biračkih mjesta (od maja 2026. godine), prema kojem postoji mogućnost 
djelovanja Općinske izborne komisije? 
 
Vijećničke inicijative  
 
Ilhana Alajbegović:  je pokrenula vijećničku inicijativu za postavljanje sigurnosnih tartan 
(gumenih) podloga ispod dječijih sprava na svim javnim dječijim igralištima na području 
općine Kakanj. Postavljanjem sigurnosnih antistres tartan podloga značajno bi se smanjio 
rizik od teših povreda, te bi se produžio vijek trajanja igrališta i podigao kvalitet prostora 
namijenjenog za boravak djece. Predložila je da se izvrši pregled igrališta, utvrde prioriteti i 
planira postepeno ugraĎivanje sigurnosnih podloga na svim dječijim igralištima. 
 
Irna Imamović: je pokrenula dvije vijećničke inicijative. Prva je da se na nekategorisanom 
putu uz OŠ „15. april“ Doboj obilježi pješački prelaz i ugradi usporivač brzine, te postavi 
odgovarajuća vertikalna saobraćajna signalizacija.  Naglasila je da navedeni put 
svakodnevno koristi veliki broj učenika i drugih učesnika u saobraćaju, a da su česte situacije 
neprilagoĎene brzine vožnje. Predložila je da se inicijativa realizuje prije početka naredne 
školske godine. Druga inicijativa je da se izgradi javna rasvjeta uz javnu saobraćajnicu u 
naselju Gradac, na lokalitetu poznatom kao „Skretnica“, na području MZ Starposle. 
Napomenula je da na predmetnoj dionici trenutno nije izgraĎena javna rasvjeta, zbog čega je 
kretanje pješaka i drugih učesnika u saobraćaju u večernjim i noćnim satima otežano i manje 



bezbijedno. Posebno je to problem što se u neposrednoj blizini nalaze OŠ „Rešad Kadić“, 
ambulanta porodične medicine, ispostava BH Pošte i Matični ured. 
 
Vinka Aletović: je pokrenula vijećničku inicijativu za rješavanja dugogodišnjeg problema 
nedostatka adekvatno ureĎenog parking prostora za stanare zgrade „Borovo“. Prema 
informacijama od stanara zgrade problem bi se mogao riješiti relativno jednostavnim 
zahvatima, odnosno uklanjanjem dva zaštitna čunja i postavljanjem odgovarajućeg 
saobraćajnog znaka kojim bi se parking prostor označio kao prostor namijenjen za stanare 
zgrade. Time bi se omogućilo da stanari imaju nesmetan pristup svojim stambenim 
jedinicama, ali i da se osigura slobodan prilaz vozilima hitne pomoći, vatrogasne službe i 
drugim interventnim službama u slučaju potrebe za njihovim hitnim djelovanjem. Smatra 
neophodnim da se izaĎe na teren, izvrši uvid u postojeće stanje, te u razgovoru sa 
predstavnicima kućnog savjeta i stanarima, iznaĎe najadekvatnije rješenje.  
 
Mirnes Pipo: je pokrenuo vijećničku inicijativu za pokretanje postupka imenovanja jedne 
ulice u Kaknju sa nazivom „Ulica žrtava genocida u Srebrenici“.  Istakao je da općina Kakanj 
na dostojanstven i primjeren način obilježava taj tragični dogaĎaj, izmeĎu ostalog i kroz 
simboliku cvijeta Srebrenice u središtu kružnog toka kod Općinskog suda i Policijske stanice 
Kakanj. Ipak, s ciljem dodatnog jačanja kulture sjećanja, edukacije mladih generacija, te 
izražavanja trajnog poštovanja prema žrtvama genocida, smatra da bi imenovanje jedne 
ulice navedenim nazivom bio snažan simbolički iskorak. U tom kontekstu je naveo pozitivan 
primjer grada Čapljina, koji već ima ulicu sa istim nazivom.  
 
Rešad Merdić: je pokrenuo vijećničku inicijativu za sanaciju puta od naselja Bištrani do 
područne škole u Bištranima. Naglasio je da inicijativu podnosi radi sigurnosti učesnika u 
saobraćaju i same djece koja predmetnim putem odlaze/dolaze u školu. 
 


